
Na osnovu čl. 25. i 74. Statuta Općine Centar Sarajevo – prečišćen tekst („Službene novine 
Kantona Sarajevo“, broj: 23/04) i člana 4. Odluke o sufinansiranju odlaska mladih sportista 
sa područja općine Centar Sarajevo na internacionalna takmičenja („Službene novine 
Kantona Sarajevo“, broj: 3/20, 15/21, 15/22), Općinski načelnik upućuje 
 
 
 

JAVNI POZIV 
 

za dodjelu sredstava iz granta za sufinansiranje odlaska mladih sportista sa 
područja općine Centar Sarajevo na internacionalna takmičenja 

 
 
 

1.  PRAVO NA DODJELU SREDSTAVA MOŽE OSTVARITI 
 
Pojedinac koji učestvuje u organizovanom internacionalnom sportskom takmičenju uz 
ispunjavanje sljedećih uslova: 
 
a) da je državljanin Bosne i Hercegovine; 
b) da ima prebivalište na području općine Centar Sarajevo; 
c) da je u životnoj dobi od navršenih 12 do 35 godina starosti.  

 
 

2.  NAČIN DODJELE NOVČANIH SREDSTAVA  
 
Novčana sredstva iz ovog granta dodijelit će se za odlazak mladih sportista sa područja 
općine Centar Sarajevo na internacionalna sportska takmičenja u tekućoj kalendarskoj 
godini.  
 
Podnosilac zahtjeva može ostvariti pravo na dodjelu sredstava dva puta u toku 
kalendarske godine za odlazak na dva različita internacionalna takmičenja.  
 
Dodjela sredstava će se vršiti prema dostavljenom pregledu troškova odlaska na 
takmičenje (prijevoz, hrana, smještaj i troškovi vize), i to: 
 
a) u maksimalnom neto iznosu od 300,00 KM za troškove odlaska na takmičenje u 

zemlje regiona (Albanija, Crna Gora, Hrvatska, Kosovo, Sjeverna Makedonija, 
Slovenija i Srbija);  
 

b) u maksimalnom neto iznosu od 400,00 KM za troškove odlaska na takmičenje u 
zemlje evropskog kontinenta, izuzev zemalja navedenih u tački a); 

c) u maksimalnom neto iznosu od 500,00 KM za troškove odlaska na takmičenje izvan 
evropskog kontinenta;  



d) u maksimalnom neto iznosu od 800,00 KM za troškove odlaska na olimpijske i 
paraolimpijske igre. 

 
3.  POTREBNA DOKUMENTACIJA 

 
Podnosioci zahtjeva na Javni poziv obavezni su dostaviti slijedeće dokumente (original 
ili ovjerene kopije): 
 
a) CIPS prijavu o mjestu prebivališta lica koje učestvuje na internacionalnom 

takmičenju (ne starija od 6 mjeseci); 
b) potvrdu kluba da je takmičar aktivan član kluba; 
c) dokaz ili potvrda o učešću na internacionalnom takmičenju; 
d) dokaz da troškove odlaska na sportsko takmičenje ne snosi organizator istog; 
e) motivaciono pismo lica koje učestvuje na takmičenju; 
f) pregled troškova odlaska na takmičenje potpisan od strane podnosioca zahtjeva.  
 
Zahtjev sa dokumentacijom se podnosi Službi za obrazovanje, društvene djelatnosti, 
kulturu i sport – Odsjek za kulturu i sport elektronskim putem, preporučeno putem 
pošte ili putem protokola Općine Centar Sarajevo, ulica Mis Irbina br. 1. 
 
Za sve dodatne informacije zainteresovana lica mogu pozvati broj telefona 033/562-
384.  

 
Javni poziv će biti otvoren do kraja tekuće budžetske godine, odnosno do utroška 
planiranih sredstava za ovu namjenu. 
 
NAPOMENA: Prijave aplikanata koji su koristili sredstva iz ovog granta u 2021. godini, 
a nisu dostavili izvještaje sa relevantnom finansijskom dokumentacijom o namjenskom 
utrošku sredstava, neće biti uzete u razmatranje.   

